
Shri Rudra Sahasranama Stotram 2

ஶ்ரீருத்³ரஸஹஸ்ரநாமஸ்தோத்ரம் 2

லிங்க³புராணத:அத்⁴யாய 65

ௐ ஶ்ரீக³ணேஶாய நம: ।
ரு’ஷய:ஊசு: ।
ஆதி³த்யவம்ஶம் ஸோமஸ்ய வம்ஶம் வம்ஶவிதா³ம் வர ।
வக்துமர்ஹஸி சாஸ்மாகம் ஸங்க்ஷேபாத்³ரோமஹர்ஷணம் ॥ 1॥
ஸூத உவாச ।
அதி³தி:ஸுஷுவே புத்ரமாதி³த்யம் கஶ்யபாத்³த்³விஜா: ।
தஸ்யாதி³த்யஸ்ய சைவாஸீத்³பா⁴ர்யாத்ரயமதா²பரம் ॥ 2॥
ஸம்ஜ்ஞா ராஜ்ஞீ ப்ரபா⁴ சா²யா புத்ராம்ஸ்தாஸாம் வதா³மி வ: ।
ஸம்ஜ்ஞா த்வாஷ்ட்ரீ ச ஸுஷுவே ஸூர்யாந்மநுமநுத்தமம் ॥ 3॥
யமம் ச யமுநாம் சைவ ராஜ்ஞீ ரேவதமேவ ச ।
ப்ரபா⁴ ப்ரபா⁴தமாதி³த்யாச்சா²யாம் ஸம்ஜ்ஞாப்யகல்பயத் ॥ 4॥
சா²யா ச தஸ்மாத்ஸுஷுவே ஸாவர்ணிம் பா⁴ஸ்கராத்³த்³விஜா: ।
தத: ஶநிஞ்ச தபதீம் விஷ்டிஞ்சைவ யதா²க்ரமம் ॥ 5॥
சா²யா ஸ்வபுத்ராப்⁴யதி⁴கம் ஸ்நேஹஞ்சக்ரே மநௌ ததா³ ।
பூர்வோ மநுர்ந சக்ஷாம யமஸ்து க்ரோத⁴மூர்ச்சி²த: ॥ 6॥
மந்தாட³யாமாஸ ருஷா பாத³முத்³யம்ய த³க்ஷிணம் ।
யமேந தாடி³தா ஸா து சா²யா வை து:³கி²தாப⁴வத் ॥ 7॥
சா²யாஶாபாத்பத³ஞ்சைகம் யமஸ்ய க்லிந்நமுத்தமம் ।
பூயஶோணித ஸம்பூர்ணம் க்ரு’மீணாம் நிசயாந்விதம் ॥ 8॥
ஸோऽபி கோ³கர்ணமாஶ்ரித்ய ப²லகேநாநிலாஶந: ।
ஆராத⁴யந்மஹாதே³வம் யாவத்³வர்ஷாயுதாயுதம் ॥ 9॥
ப⁴வப்ரஸாதா³தா³க³த்ய லோகபாலத்வமுத்தமம் ।

பித்ரூ’ணாமாதி⁴பத்யம் து ஶாபமோக்ஷம் ததை²வ ச ॥ 10॥
லப்³த⁴வாந்தே³வதே³வஸ்ய ப்ரபா⁴வாச்சூ²லபாணிந: ।
அஸம்ஹந்தீ புரா பா⁴நோஸ்தேஜோமயமநிந்தி³தா ॥ 11॥
ரூபம் த்வாஷ்ட்ரீ ஸ்வதே³ஹாத்து சா²யாக்²யாம் ஸா த்வகல்பயத் ।
வட³வாரூபமாஸ்தா²ய தபஸ்தேபே து ஸுவ்ரதா ॥ 12॥
காலாத்ப்ரயத்நதோ ஜ்ஞாத்வா சா²யாம் சா²யாபதி: ப்ரபு:⁴ ।
வட³வாமக³மத் ஸம்ஜ்ஞாமஶ்வரூபேண பா⁴ஸ்கர: ॥ 13॥
வட³வா ச ததா³ த்வாஷ்ட்ரீ ஸம்ஜ்ஞா தஸ்மாத்³தி³வாகராத் ।
ஸுஷுவே சாஶ்விநௌ தே³வௌ தே³வாநாந்து பி⁴ஷக்³வரௌ ॥ 14॥
லிகி²தோ பா⁴ஸ்கர: பஶ்சாத்ஸம்ஜ்ஞாபித்ரா மஹாத்மநா ।
விஷ்ணோஶ்சக்ரம் து யத்³கோ⁴ரம் மண்ட³லாத்³பா⁴ஸ்கரஸ்ய து ॥ 15॥
நிர்மமே ப⁴க³வாம்ஸ்த்வஷ்டா ப்ரதா⁴நம் தி³வ்யமாயுத⁴ம் ।
ருத்³ரப்ரஸாதா³ச்ச ஶுப⁴ம் ஸுத³ர்ஶநமிதி ஸ்ம்ரு’தம் ॥ 16॥
லப்³த⁴வாந் ப⁴க³வாம்ஶ்சக்ரம் க்ரு’ஷ்ண: காலாக்³நிஸந்நிப⁴ம் ।
மநோஸ்து ப்ரத²மஸ்யாஸ நவ புத்ராஸ்து தத்ஸமா: ॥ 17॥
இக்ஷ்வாகுர்நப⁴க³ஶ்சைவ த்⁴ரு’ஷ்ணு: ஶர்யாதிரேவ ச ।
நரிஷ்யந்தஶ்ச வை தீ⁴மாந் நாபா⁴கோ³ऽரிஷ்ட ஏவ ச ॥ 18॥
கரூஷஶ்ச ப்ரு’ஷத்⁴ரஶ்ச நவைதே மாநவா:ஸ்ம்ரு’தா: ।
இலா ஜ்யேஷ்டா² வரிஷ்டா² ச பும்ஸ்த்வம் ப்ராப ச யா புரா ॥ 19॥
ஸுத்³யும்ந இதி விக்²யாதா பும்ஸ்த்வம் ப்ராப்தா த்விலா புரா ।
மித்ராவருணயோஸ்த்வத்ர ப்ரஸாதா³ந்முநிபுங்க³வா: ॥ 20॥
புந: ஶரவணம் ப்ராப்ய ஸ்த்ரீத்வம் ப்ராப்தோ ப⁴வாஜ்ஞயா ।
ஸுத்³யும்நோ மாநவ:ஶ்ரீமாந் ஸோமவம்ஶப்ரவ்ரு’த்³த⁴யே ॥ 21॥
இக்ஷ்வாகோரஶ்வமேதே⁴ந இலா கிம்புருஷோऽப⁴வத் ।
இலா கிம்புருஷத்வே ச ஸுத்³யும்ந இதி சோச்யதே ॥ 22॥
மாஸமேகம் புமாந்வீர:ஸ்த்ரீத்வம் மாஸமபூ⁴த்புந: ।
இலா பு³த⁴ஸ்ய ப⁴வநம் ஸோமபுத்ரஸ்ய சாஶ்ரிதா ॥ 23॥

பு³தே⁴நாந்தரமாஸாத்³ய மைது²நாய ப்ரவிர்திதா ।
ஸோமபுத்ராத்³பு³தா⁴ச்சாபி ஐலோ யஜ்ஞே புரூரவா: ॥ 24॥
ஸோமவம்ஶாக்³ரஜோ தீ⁴மாந்ப⁴வப⁴க்த: ப்ரதாபவாந் ।
இக்ஷ்வாகோர்வம்ஶவிஸ்தாரம் பஶ்சாத்³வக்ஷ்யே தபோத⁴நா: ॥ 25॥
புத்ரத்ரயமபூ⁴த்தஸ்ய ஸுத்³யும்நஸ்ய த்³விஜோத்தமா: ।
உத்கலஶ்ச க³யஶ்சைவ விநதாஶ்வஸ்ததை²வ ச ॥ 26॥
உத்கலஸ்யோத்கலம் ராஷ்ட்ரம் விநதாஶ்வஸ்ய பஶ்சிமம் ।
க³யா க³யஸ்ய சாக்²யாதா புரீ பரமஶோப⁴நா ॥ 27॥
ஸுராணாம் ஸம்ஸ்தி²திர்யஸ்யாம் பித்ரூ’ணாஞ்ச ஸதா³ஸ்தி²தி: ।
இக்ஷ்வாகுஜ்யேஷ்ட²தா³யாதோ³ மத்⁴யதே³ஶமவாப்தவாந் ॥ 28॥
கந்யாபா⁴வாச்ச ஸுத்³யும்நோ நைவ பா⁴க³மவாப்தவாந் ।
வஸிஷ்ட²வசநாத்த்வாஸீத்ப்ரதீஷ்டா²நே மஹாத்³யுதி: ॥ 29॥
ப்ரதிஷ்டா² த⁴ர்மராஜஸ்ய ஸுத்³யும்நஸ்ய மஹாத்மந: ।
தத்புரூரவஸே ப்ராதா³த்³ராஜ்யம் ப்ராப்ய மஹாயஶா: ॥ 30॥
மாநவேயோ மஹாபா⁴க:³ஸ்த்ரீபும்ஸோர்லக்ஷணாந்வித: ।
இக்ஷ்வாகோரப⁴வத்³வீரோ விகுக்ஷிர்த⁴ர்மவித்தம: ॥ 31॥
ஜ்யேஷ்ட:² புத்ரஶதஸ்யாஸீத்³த³ஶ பஞ்ச ச தத்ஸுதா: ।
அபூ⁴ஜ்ஜ்யேஷ்ட:² ககுத்ஸ்த²ஶ்ச ககுத்ஸ்தா²த்து ஸுயோத⁴ந: ॥ 32॥
தத: ப்ரு’து²ர்முநிஶ்ரேஷ்டா² விஶ்வக: பார்தி²வஸ்ததா² ।
விஶ்வகஸ்யார்த்³ரகோ தீ⁴மாந் யுவநாஶ்வஸ்து தத்ஸுத: ॥ 33॥
ஶாப³ஸ்திஶ்ச மஹாதேஜா வம்ஶகஸ்து ததோப⁴வத் ।
நிர்மிதா யேந ஶாப³ஸ்தீ கௌ³ட³தே³ஶே த்³விஜோத்தமா: ॥ 34॥
வம்ஶாச்ச ப்³ரு’ஹத³ஶ்வோऽபூ⁴த்குவலாஶ்வஸ்து தத்ஸுத: ।
து⁴ந்து⁴மாரத்வமாபந்நோ து⁴ந்து⁴ம் ஹத்வா மஹாப³லம் ॥ 35॥
த⁴ந்து⁴மாரஸ்ய தநயாஸ்த்ரயஸ்த்ரைலோக்யவிஶ்ருதா: ।
த்³ரு’டா⁴ஶ்வஶ்சைவ சண்டா³ஶ்வ: கபிலாஶ்வஶ்ச தே ஸ்ம்ரு’தா: ॥ 36॥
த்³ரு’டா⁴ஶ்வஸ்ய ப்ரமோத³ஸ்து ஹர்யஶ்வஸ்தஸ்ய வை ஸுத: ।
ஹர்யஶ்வஸ்ய நிகும்ப⁴ஸ்து ஸம்ஹதாஶ்வஸ்து தத்ஸுத: ॥ 37॥

க்ரு’ஶாஶ்வோऽத²ரணாஶ்வஶ்ச ஸம்ஹதாஶ்வாத்மஜாவுபௌ⁴ ।
யுவநாஶ்வோ ரணாஶ்வஸ்ய மாந்தா⁴தா தஸ்ய வை ஸுத: ॥ 38॥
மாந்தா⁴து: புருகுத்ஸோऽபூ⁴த³ம்ப³ரீஷஶ்ச வீர்யவாந் ।
முசகுந்த³ஶ்ச புண்யாத்மா த்ரயஸ்த்ரைலோக்யவிஶ்ருதா: ॥ 39॥
அம்ப³ரீஷஸ்ய தா³யாதோ³ யுவாநாஶ்வோऽபர:ஸ்ம்ரு’த: ।
ஹரிதோ யுவநாஶ்வஸ்ய ஹரிதாஸ்து யத:ஸ்ம்ரு’தா: ॥ 40॥
ஏதே ஹ்யங்கி³ரஸ: பக்ஷேக்ஷத்ரோபேதா த்³விஜாதய: ।
புருகுத்ஸஸ்ய தா³யாத³ஸ்த்ரஸத்³த³ஸ்யுர்மஹாயஶா: ॥ 41॥
நர்மதா³யாம் ஸமுத்பந்ந:ஸம்பூ⁴திஸ்தஸ்ய சாத்மஜ: ।
விஷ்ணுவ்ரு’த்³த:⁴ ஸுதஸ்தஸ்ய விஷ்ணுவ்ரு’த்³தா⁴ யத:ஸ்ம்ரு’தா: ॥ 42॥
ஏதே ஹ்யங்கி³ரஸ: பக்ஷேக்ஷத்ரோபேதா:ஸமாஶ்ரிதா: ।
ஸம்பூ⁴திரபரம் புத்ரமநரண்யமஜீஜநத் ॥ 43॥
ராவணேந ஹதோ யோऽஸௌ த்ரைலோக்யவிஜயே த்³விஜா: ।
ப்³ரு’ஹத³ஶ்வோऽநரண்யஸ்ய ஹர்ய்யஶ்வஸ்தஸ்ய சாத்மஜ: ॥ 44॥
ஹர்ய்யஶ்வாத்து த்³ரு’ஷத்³வத்யாம் ஜஜ்ஞே வஸுமநா ந்ரு’ப: ।
தஸ்ய புத்ரோऽப⁴வத்³ராஜா த்ரித⁴ந்வா ப⁴வபா⁴வித: ॥ 45॥
ப்ரநாதா³த்³ப்³ரஹ்மஸூநோர்வை தண்டி³ந: ப்ராப்ய ஶிஷ்யதாம் ।
அஶ்வமேத⁴ஸஹஸ்ரஸ்ய ப²லம் ப்ராப்ய ததா³ஜ்ஞயா ॥ 46॥
க³ணைஶ்வர்ய்யமநுப்ராப்தோ ப⁴வப⁴க்த: ப்ரதாபவாந் ।
கத²ஞ்சைவாஶ்வமேத⁴ம் வை கரோமீதி விசிந்தயந் ॥ 47॥
த⁴நஹீநஶ்ச த⁴ர்மாத்மா த்³ரு’ஷ்டவாந் ப்³ரஹ்மண:ஸுதம் ।
தண்டி³ஸம்ஜ்ஞம் த்³விஜம் தஸ்மால்லப்³த⁴வாந் த்³விஜஸத்தமா: ॥ 48॥
நாம்நாம் ஸஹஸ்ரம் ருத்³ரஸ்ய ப்³ரஹ்மணா கதி²தம் புரா ।
தேந நாம்நாம் ஸஹஸ்ரேண ஸ்துத்வா தண்டி³ர்மஹேஶ்வரம் ॥ 49॥
லப்³த⁴வாந்கா³ணபத்யம் ச ப்³ரஹ்மயோநிர்த்³விஜோத்தம: ।
ததஸ்தஸ்மாந்ந்ரு’போ லப்³த்⁴வா தண்டி³நா கதி²தம் புரா ॥ 50॥
நாம்நாம் ஸஹஸ்ரம் ஜப்த்வா வை கா³ணபத்யமவாப்தவாந் ।

ரு’ஷய ஊசு: ।
நாம்நாம் ஸஹஸ்ரம் ருத்³ரஸ்ய தாண்டி³நா ப்³ரஹ்மயோநிநா ॥ 51॥
கதி²தம் ஸர்வவேதா³ர்த²ஸஞ்சயம் ஸூத ஸுவ்ரத ।
நாம்நாம் ஸஹஸ்ரம் விப்ராணாம் வக்துமர்ஹஸி ஶோப⁴நம் ॥ 52॥
ஸூத உவாச ।
ஸர்வபூ⁴தாத்மபூ⁴தஸ்ய ஹரஸ்யாமிததேஜஸ: ।
அஷ்டோத்தரஸஹஸ்ரம் து நாம்நாம் ஶ‍்ரு’ணுத ஸுவ்ரதா: ॥ 53॥
யஜ்ஜப்த்வா து முநிஶ்ரேஷ்டா² கா³ணபத்யமவாப்தவாந் ।
(அத²ஸஹஸ்ரநாமஸ்தோத்ரம் ।)
ௐ ஸ்தி²ர:ஸ்தா²ணு: ப்ரபு⁴ர்பா⁴நு: ப்ரவரோ வரதோ³ வர: ॥ 54॥
ஸர்வாத்மா ஸர்வவிக்²யாத:ஸர்வ:ஸர்வகரோ ப⁴வ: ।
ஜடீ த³ண்டீ³ ஶிக²ண்டீ³ ச ஸர்வக:³ஸர்வபா⁴வந: ॥ 55॥
ஹரிஶ்ச ஹரிணாக்ஷஶ்ச ஸர்வபூ⁴தஹர:ஸ்ம்ரு’த: ।
ப்ரவ்ரு’த்திஶ்ச நிவ்ரு’த்திஶ்ச ஶாந்தாத்மா ஶாஶ்வதோ த்⁴ருவ: ॥ 56॥
ஶ்மஶாநவாஸீ ப⁴க³வாந்க²சரோ கோ³சரோர்த³ந: ।
அபி⁴வாத்³யோ மஹாகர்மா தபஸ்வீ பூ⁴ததா⁴ரண: ॥ 57॥
உந்மத்தவேஶ: ப்ரச்ச²ந்ந:ஸர்வலோகப்ரஜாபதி: ।
மஹாரூபோ மஹாகாய:ஸர்வரூபோ மஹாயஶா: ॥ 58॥
மஹாத்மா ஸர்வபூ⁴தஶ்ச விரூபோ வாமநோ நர: ।
லோகபாலோऽந்தர்ஹிதாத்மா ப்ரஸாதோ³ऽப⁴யதோ³ விபு: ⁴ ॥ 59॥
பவித்ரஶ்ச மஹாம்ஶ்சைவ நியதோ நியதாஶ்ரய: ।
ஸ்வயம்பூ: ⁴ ஸர்வகர்மா ச ஆதி³ராதி³கரோ நிதி:⁴ ॥ 60॥
ஸஹஸ்ராக்ஷோ விஶாலாக்ஷ: ஸோமோ நக்ஷத்ரஸாத⁴க: ।
சந்த்³ர:ஸூர்ய: ஶநி: கேதுர்க்³ரஹோ க்³ரஹபதிர்மத: ॥ 61॥
ராஜா ராஜ்யோத³ய: கர்தா ம்ரு’க³பா³ணார்பணோ க⁴ந: ।
மஹாதபா தீ³ர்க⁴தபா அத்³ரு’ஶ்யோ த⁴நஸாத⁴க: ॥ 62॥
ஸம்வத்ஸர: க்ரு’தோ மந்த்ர: ப்ராணாயாம: பரந்தப: ।
யோகீ³ யோகோ³ மஹாபீ³ஜோ மஹாரேதா மஹாப³ல: ॥ 63॥

ஸுவர்ணரேதா:ஸர்வஜ்ஞ:ஸுபீ³ஜோ வ்ரு’ஷவாஹந: ।
த³ஶபா³ஹுஸ்த்வநிமிஷோ நீலகண்ட² உமாபதி: ॥ 64॥
விஶ்வரூப:ஸ்வயம்ஶ்ரேஷ்டோ² ப³லவீரோ ப³லாக்³ரணீ: ।
க³ணகர்தா க³ணபதிர்தி³க்³வாஸா: காம்ய ஏவ ச ॥ 65॥
மந்த்ரவித்பரமோ மந்த்ர:ஸர்வபா⁴வகரோ ஹர: ।
கமண்ட³லுத⁴ரோ த⁴ந்வீ பா³ணஹஸ்த: கபாலவாந் ॥ 66॥
ஶரீ ஶதக்⁴நீ க²ட்³கீ³ ச பட்டிஶீ சாயுதீ⁴ மஹாந் ।
அஜஶ்ச ம்ரு’க³ரூபஶ்ச தேஜஸ்தேஜஸ்கரோ விதி: ⁴ ॥ 67॥
உஷ்ணீஷீ ச ஸுவக்த்ரஶ்ச உத³க்³ரோ விநதஸ்ததா² ।
தீ³ர்க⁴ஶ்ச ஹரிகேஶஶ்ச ஸுதீர்த:² க்ரு’ஷ்ண ஏவ ச ॥ 68॥
ஶ‍்ரு’கா³லரூப:ஸர்வார்தோ²முண்ட:³ஸர்வஶுப⁴ங்கர: ।
ஸிம்ஹஶார்தூ³லரூபஶ்ச க³ந்த⁴காரீ கபர்த்³யபி ॥ 69॥
ஊர்த்⁴வரேதோர்த்⁴வலிங்கீ³ ச ஊர்த்⁴வஶாயீ நப⁴ஸ்தல: ।
த்ரிஜடீ சீரவாஸாஶ்ச ருத்³ர: ஸேநாபதிர்விபு: ⁴ ॥ 70॥
அஹோராத்ரஞ்ச நக்தஞ்ச திக்³மமந்யு:ஸுவர்சஸ: ।
க³ஜஹா தை³த்யஹா காலோ லோகதா⁴தா கு³ணாகர: ॥ 71॥
ஸிம்ஹஶார்து³லரூபாணாமார்த்³ரசர்மாம்ப³ரந்த⁴ர: ।
காலயோகீ³ மஹாநாத:³ஸர்வாவாஸஶ்சதுஷ்பத:² ॥ 72॥
நிஶாசர: ப்ரேதசாரீ ஸர்வத³ர்ஶீ மஹேஶ்வர: ।
ப³ஹுபூ⁴தோ ப³ஹுத⁴ந:ஸர்வஸாரோऽம்ரு’தேஶ்வர: ॥ 73॥
ந்ரு’த்யப்ரியோ நித்யந்ரு’த்யோ நர்தந:ஸர்வஸாத⁴க: ।
ஸகார்முகோ மஹாபா³ஹுர்மஹாகோ⁴ரோ மஹாதபா: ॥ 74॥
மஹாஶரோ மஹாபாஶோ நித்யோ கி³ரிசரோ மத: ।
ஸஹஸ்ரஹஸ்தோ விஜயோ வ்யவஸாயோ ஹ்யநிந்தி³த: ॥ 75॥
அமர்ஷணோ மர்ஷணாத்மா யஜ்ஞஹா காமநாஶந: ।
த³க்ஷஹா பரிசாரீ ச ப்ரஹஸோ மத்⁴யமஸ்ததா² ॥ 76॥
தேஜோऽபஹாரீ ப³லவாந்விதி³தோऽப்⁴யுதி³தோ ப³ஹு: ।
க³ம்பீ⁴ரகோ⁴ஷோ யோகா³த்மா யஜ்ஞஹா காமநாஶந: ॥ 77॥

க³ம்பீ⁴ரரோஷோ க³ம்பீ⁴ரோ க³ம்பீ⁴ரப³லவாஹந: ।
ந்யக்³ரோத⁴ரூபோ ந்யக்³ரோதோ⁴ விஶ்வகர்மா ச விஶ்வபு⁴க் ॥ 78॥
தீக்ஷ்ணோபாயஶ்ச ஹர்யஶ்வ:ஸஹாய: கர்மகாலவித் ।
விஷ்ணு: ப்ரஸாதி³தோ யஜ்ஞ:ஸமுத்³ரோ வட³வாமுக:² ॥ 79॥
ஹுதாஶநஸஹாயஶ்ச ப்ரஶாந்தாத்மா ஹுதாஶந: ।
உக்³ரதேஜா மஹாதேஜா ஜயோ விஜயகாலவித் ॥ 80॥
ஜ்யோதிஷாமயநம் ஸித்³தி: ⁴ ஸந்தி⁴ர்விக்³ரஹ ஏவ ச ।
க²ட்³கீ³ ஶங்கீ² ஜடீ ஜ்வாலீ க²சரோ த்³யுசரோ ப³லீ ॥ 81॥
வைணவீ பணவீ கால: காலகண்ட:² கடங்கட: ।
நக்ஷத்ரவிக்³ரஹோ பா⁴வோ நிபா⁴வ:ஸர்வதோமுக:² ॥ 82॥
விமோசநஸ்து ஶரணோ ஹிரண்யகவசோத்³ப⁴வ: ।
மேக²லாக்ரு’திரூபஶ்ச ஜலாசார:ஸ்துதஸ்ததா² ॥ 83॥
வீணீ ச பணவீ தாலீ நாலீ கலிகடுஸ்ததா² ।
ஸர்வதூர்யநிநாதீ³ ச ஸர்வவ்யாப்யபரிக்³ரஹ: ॥ 84॥
வ்யாலரூபீ பி³லாவாஸீ கு³ஹாவாஸீ தரங்க³வித் ।
வ்ரு’க்ஷ:ஶ்ரீமாலகர்மா ச ஸர்வப³ந்த⁴விமோசந: ॥ 85॥
ப³ந்த⁴நஸ்து ஸுரேந்த்³ராணாம் யுதி⁴ ஶத்ருவிநாஶந: ।
ஸகா² ப்ரவாஸோ து³ர்வாப:ஸர்வஸாது⁴நிஷேவித: ॥ 86॥
ப்ரஸ்கந்தோ³ऽப்யவிபா⁴வஶ்ச துல்யோ யஜ்ஞவிபா⁴க³வித் ।
ஸர்வவாஸ:ஸர்வசாரீ து³ர்வாஸா வாஸவோ மத: ॥ 87॥
ஹைமோ ஹேமகரோ யஜ்ஞ:ஸர்வதா⁴ரீ த⁴ரோத்தம: ।
ஆகாஶோ நிர்விரூபஶ்ச விவாஸா உரக:³ க²க:³ ॥ 88॥
பி⁴க்ஷுஶ்ச பி⁴க்ஷுரூபீ ச ரௌத்³ரரூப:ஸுரூபவாந் ।
வஸுரேதா:ஸுவர்சஸ்வீ வஸுவேகோ³ மஹாப³ல: ॥ 89॥
மநோவேகோ³ நிஶாசார:ஸர்வலோகஶுப⁴ப்ரத:³ ।
ஸர்வாவாஸீ த்ரயீவாஸீ உபதே³ஶகரோ த⁴ர: ॥ 90॥
முநிராத்மா முநிர்லோக:ஸபா⁴க்³யஶ்ச ஸஹஸ்ரபு⁴க் ।

பக்ஷீ ச பக்ஷரூபஶ்ச அதிதீ³ப்தோ நிஶாகர: ॥ 91॥
ஸமீரோ த³மநாகாரோ ஹ்யர்தோ²ஹ்யர்த²கரோऽவஶ: ।
வாஸுதே³வஶ்ச தே³வஶ்ச வாமதே³வஶ்ச வாமந: ॥ 92॥
ஸித்³தி⁴யோகா³பஹாரீ ச ஸித்³த: ⁴ ஸர்வார்த²ஸாத⁴க: ।
அக்ஷுண்ண:க்ஷுண்ணரூபஶ்ச வ்ரு’ஷணோ ம்ரு’து³ரவ்யய: ॥ 93॥
மஹாஸேநோ விஶாக²ஶ்ச ஷஷ்டிபா⁴கோ³ க³வாம் பதி: ।
சக்ரஹஸ்தஸ்து விஷ்டம்பீ⁴ மூலஸ்தம்ப⁴ந ஏவ ச ॥ 94॥
ரு’துர்ரு’துகரஸ்தாலோ மது⁴ர்மது⁴கரோ வர: ।
வாநஸ்பத்யோ வாஜஸநோ நித்யமாஶ்ரமபூஜித: ॥ 95॥
ப்³ரஹ்மசாரீ லோகசாரி ஸர்வசாரி ஸுசாரவித் ।
ஈஶாந ஈஶ்வர: காலோ நிஶாசாரீ ஹ்யநேகத்³ரு’க் ॥ 96॥
நிமித்தஸ்தோ² நிமித்தம் ச நந்தி³ர்நந்தி³கரோ ஹர: ।
நந்தீ³ஶ்வர:ஸுநந்தீ³ ச நந்த³நோ விஷமர்த³ந: ॥ 97॥
ப⁴க³ஹாரீ நியந்தா ச காலோ லோகபிதாமஹ: ।
சதுர்முகோ² மஹாலிங்க³ஶ்சாருலிங்க³ஸ்ததை²வ ச ॥ 98॥
லிங்கா³த்⁴யக்ஷ:ஸுராத்⁴யக்ஷ: காலாத்⁴யக்ஷோ யுகா³வஹ: ।
பீ³ஜாத்⁴யக்ஷோ பீ³ஜகர்தா அத்⁴யாத்மாநுக³தோ ப³ல: ॥ 99॥
இதிஹாஸஶ்ச கல்பஶ்ச த³மநோ ஜக³தீ³ஶ்வர: ।
த³ம்போ⁴ த³ம்ப⁴கரோ தா³தா வம்ஶோ வம்ஶகர: கலி: ॥ 100॥
லோககர்தா பஶுபதிர்மஹாகர்தா ஹ்யதோ⁴க்ஷஜ: ।
அக்ஷரம் பரமம் ப்³ரஹ்ம ப³லவாஞ்சு²க்ர ஏவ ச ॥ 101॥
நித்யோ ஹ்யநீஶ: ஶுத்³தா⁴த்மா ஶுத்³தோ⁴ மாநோ க³திர்ஹவி: ।
ப்ராஸாத³ஸ்து ப³லோ த³ர்போ த³ர்பணோ ஹவ்யமிந்த்³ரஜித் ॥ 102॥
வேத³கார:ஸூத்ரகாரோ வித்³வாம்ஶ்ச பரமர்த³ந: ।
மஹாமேக⁴நிவாஸீ ச மஹாகோ⁴ரோ வஶீகர: ॥ 103॥
அக்³நிஜ்வாலோ மஹாஜ்வால: பரிதூ⁴ம்ராவ்ரு’தோ ரவி: ।
தி⁴ஷண: ஶங்கரோ நித்யோ வர்சஸ்வீ தூ⁴ம்ரலோசந: ॥ 104॥

நீலஸ்ததா²ங்க³லுப்தஶ்ச ஶோப⁴நோ நரவிக்³ரஹ: ।
ஸ்வஸ்தி ஸ்வஸ்திஸ்வபா⁴வஶ்ச போ⁴கீ³ போ⁴க³கரோ லகு: ⁴ ॥ 105॥
உத்ஸங்க³ஶ்ச மஹாங்க³ஶ்ச மஹாக³ர்ப: ⁴ ப்ரதாபவாந் ।
க்ரு’ஷ்ணவர்ண:ஸுவர்ணஶ்ச இந்த்³ரிய:ஸர்வவர்ணிக: ॥ 106॥
மஹாபாதோ³ மஹாஹஸ்தோ மஹாகாயோ மஹாயஶா: ।
மஹாமூர்தா⁴ மஹாமாத்ரோ மஹாமித்ரோ நகா³லய: ॥ 107॥
மஹாஸ்கந்தோ⁴ மஹாகர்ணோ மஹோஷ்ட²ஶ்ச மஹாஹநு: ।
மஹாநாஸோ மஹாகண்டோ² மஹாக்³ரீவ: ஶ்மஶாநவாந் ॥ 108॥
மஹாப³லோ மஹாதேஜா ஹ்யந்தராத்மா ம்ரு’கா³லய: ।
லம்பி³தோஷ்ட²ஶ்ச நிஷ்ட²ஶ்ச மஹாமாய: பயோநிதி: ⁴ ॥ 109॥
மஹாத³ந்தோ மஹாத³ம்ஷ்ட்ரோ மஹாஜிஹ்வோ மஹாமுக:² ।
மஹாநகோ² மஹாரோமா மஹாகேஶோ மஹாஜட: ॥ 110॥
அஸபத்ந: ப்ரஸாத³ஶ்ச ப்ரத்யயோ கீ³தஸாத⁴க: ।
ப்ரஸ்வேத³நோ ஸ்வஹேநஶ்ச ஆதி³கஶ்ச மஹாமுநி: ॥ 111॥
வ்ரு’ஷகோ வ்ரு’ஷகேதுஶ்ச அநலோ வாயுவாஹந: ।
மண்ட³லீ மேருவாஸஶ்ச தே³வவாஹந ஏவ ச ॥ 112॥
அத²ர்வஶீர்ஷ:ஸாமாஸ்ய ரு’க்ஸஹஸ்ரோர்ஜிதேக்ஷண: ।
யஜு: பாத³பு⁴ஜோ கு³ஹ்ய: ப்ரகாஶௌஜாஸ்ததை²வ ச ॥ 113॥
அமோகா⁴ர்த²ப்ரஸாத³ஶ்ச அந்தர்பா⁴வ்ய:ஸுத³ர்ஶந: ।
உபஹார: ப்ரிய:ஸர்வ: கநக: காஞ்சநஸ்தி²த: ॥ 114॥
நாபி⁴ர்நந்தி³கரோ ஹர்ம்ய: புஷ்கர:ஸ்த²பதி:ஸ்தி²த: ।
ஸர்வஶாஸ்த்ரோ த⁴நஶ்சாத்³யோ யஜ்ஞோ யஜ்வா ஸமாஹித: ॥ 115॥
நகோ³ நீல: கவி: காலோ மகர: காலபூஜித: ।
ஸக³ணோ க³ணகாரஶ்ச பூ⁴தபா⁴வநஸாரதி:² ॥ 116॥
ப⁴ஸ்மஶாயீ ப⁴ஸ்மகோ³ப்தா ப⁴ஸ்மபூ⁴ததநுர்க³ண: ।
ஆக³மஶ்ச விலோபஶ்ச மஹாத்மா ஸர்வபூஜித: ॥ 117॥
ஶுக்ல:ஸ்த்ரீரூபஸம்பந்ந: ஶுசிர்பூ⁴தநிஷேவித: ।
ஆஶ்ரமஸ்த:² கபோதஸ்தோ² விஶ்வகர்மா பதிர்விராட் ॥ 118॥

விஶாலஶாக²ஸ்தாம்ரோஷ்டோ²ஹ்யம்பு³ஜால:ஸுநிஶ்சித: ।
கபில: கலஶ:ஸ்தூ²ல ஆயுத⁴ஶ்சைவ ரோமஶ: ॥ 119॥
க³ந்த⁴ர்வோ ஹ்யதி³திஸ்தார்க்ஷ்யோ ஹ்யவிஜ்ஞேய:ஸுஶாரத:³ ।
பரஶ்வதா⁴யுதோ⁴ தே³வோ ஹ்யர்த²காரீ ஸுபா³ந்த⁴வ: ॥ 120॥
தும்ப³வீணோ மஹாகோப ஊர்த்⁴வரேதா ஜலேஶய: ।
உக்³ரோ வம்ஶகரோ வம்ஶோ வம்ஶவாதீ³ஹ்யநிந்தி³த: ॥ 121॥
ஸர்வாங்க³ரூபீ மாயாவீ ஸுஹ்ரு’தோ³ஹ்யநிலோ ப³ல: ।
ப³ந்த⁴நோ ப³ந்த⁴கர்தா ச ஸுப³ந்த⁴நவிமோசந: ॥ 122॥
ராக்ஷஸக்⁴நோऽத² காமாரிர்மஹாத³ம்ஷ்ட்ரோ மஹாயுத: ⁴ ।
லம்பி³தோ லம்பி³தோஷ்ட²ஶ்ச லம்ப³ஹஸ்தோ வரப்ரத:³ ॥ 123॥
பா³ஹுஸ்த்வநிந்தி³த:ஸர்வ: ஶங்கரோऽதா²ப்யகோபந: ।
அமரேஶோ மஹாகோ⁴ரோ விஶ்வதே³வ:ஸுராரிஹா ॥ 124॥
அஹிர்பு³த்⁴ந்யோ நிர்ரு’திஶ்ச சேகிதாநோ ஹலீ ததா² ।
அஜைகபாச்ச காபாலீ ஶம் குமாரோ மஹாகி³ரி: ॥ 125॥
த⁴ந்வந்தரிர்தூ⁴மகேது:ஸூர்யோ வைஶ்ரவணஸ்ததா² ।
தா⁴தா விஷ்ணுஶ்ச ஶக்ரஶ்ச மித்ரஸ்த்வஷ்டா த⁴ரோ த்⁴ருவ: ॥ 126॥
ப்ரபா⁴ஸ: பர்வதோ வாயுரர்யமா ஸவிதா ரவி: ।
த்⁴ரு’திஶ்சைவ விதா⁴தா ச மாந்தா⁴தா பூ⁴தபா⁴வந: ॥ 127॥
நீரஸ்தீர்த²ஶ்ச பீ⁴மஶ்ச ஸர்வகர்மா கு³ணோத்³வஹ: ।
பத்³மக³ர்போ⁴ மஹாக³ர்ப⁴ஶ்சந்த்³ரவக்த்ரோ நபோ⁴ऽநக: ⁴ ॥ 128॥
ப³லவாம்ஶ்சோபஶாந்தஶ்ச புராண: புண்யக்ரு’த்தம: ।
க்ரூரகர்தா க்ரூரவாஸீ தநுராத்மா மஹௌஷத: ⁴ ॥ 129॥
ஸர்வாஶய:ஸர்வசாரீ ப்ராணேஶ: ப்ராணிநாம் பதி: ।
தே³வதே³வ:ஸுகோ²த்ஸிக்த:ஸத³ஸத்ஸர்வரத்நவித் ॥ 130॥
கைலாஸஸ்தோ²கு³ஹாவாஸீ ஹிமவத்³கி³ரிஸம்ஶ்ரய: ।
குலஹாரீ குலாகர்தா ப³ஹுவித்தோ ப³ஹுப்ரஜ: ॥ 131॥
ப்ராணேஶோ ப³ந்த⁴கீ வ்ரு’க்ஷோ நகுலஶ்சாத்³ரிகஸ்ததா² ।

ஹ்ரஸ்வக்³ரீவோ மஹாஜாநுரலோலஶ்ச மஹௌஷதி: ⁴ ॥ 132॥
ஸித்³தா⁴ந்தகாரீ ஸித்³தா⁴ர்த²ஶ்ச²ந்தோ³ வ்யாகரணோத்³ப⁴வ: ।
ஸிம்ஹநாத:³ஸிம்ஹத³ம்ஷ்ட்ர:ஸிம்ஹாஸ்ய:ஸிம்ஹவாஹந: ॥ 133॥
ப்ரபா⁴வாத்மா ஜக³த்கால: கால: கம்பீ தருஸ்தநு: ।
ஸாரங்கோ³ பூ⁴தசக்ராங்க: கேதுமாலீ ஸுவேத⁴க: ॥ 134॥
பூ⁴தாலயோ பூ⁴தபதிரஹோராத்ரோ மலோऽமல: ।
வஸுப்⁴ரு’த்ஸர்வபூ⁴தாத்மா நிஶ்சல:ஸுவிது³ர்பு³த: ⁴ ॥ 135॥
அஸுஹ்ரு’த்ஸர்வபூ⁴தாநாம் நிஶ்சலஶ்சலவித்³பு³த: ⁴ ।
அமோக: ⁴ ஸம்யமோ ஹ்ரு’ஷ்டோ போ⁴ஜந: ப்ராணதா⁴ரண: ॥ 136॥
த்⁴ரு’திமாந்மதிமாம்ஸ்த்ர்யக்ஷ:ஸுக்ரு’தஸ்து யுதா⁴ம் பதி: ।
கோ³பாலோ கோ³பதிர்க்³ராமோ கோ³சர்மவஸநோ ஹர: ॥ 137॥
ஹிரண்யபா³ஹுஶ்ச ததா²கு³ஹாவாஸ: ப்ரவேஶந: ।
மஹாமநா மஹாகாமோ சித்தகாமோ ஜிதேந்த்³ரிய: ॥ 138॥
கா³ந்தா⁴ரஶ்ச ஸுராபஶ்ச தாபகர்மரதோ ஹித: ।
மஹாபூ⁴தோ பூ⁴தவ்ரு’தோ ஹ்யப்ஸரோக³ணஸேவித: ॥ 139॥
மஹாகேதுர்த⁴ராதா⁴தா நைகதாநரத:ஸ்வர: ।
அவேத³நீய ஆவேத்³ய:ஸர்வக³ஶ்ச ஸுகா²வஹ: ॥ 140॥
தாரணஶ்சரணோ தா⁴தா பரிதா⁴ பரிபூஜித: ।
ஸம்யோகீ³ வர்த⁴நோ வ்ரு’த்³தோ⁴ க³ணிகோऽத² க³ணாதி⁴ப: ॥ 141॥
நித்யோ தா⁴தா ஸஹாயஶ்ச தே³வாஸுரபதி: பதி: ।
யுக்தஶ்ச யுக்தபா³ஹுஶ்ச ஸுதே³வோऽபி ஸுபர்வண: ॥ 142॥
ஆஷாட⁴ஶ்ச ஸுஷாட⁴ஶ்ச ஸ்கந்த⁴தோ³ஹரிதோ ஹர: ।
வபுராவர்தமாநோऽந்யோ வபு: ஶ்ரேஷ்டோ² மஹாவபு: ॥ 143॥
ஶிரோ விமர்ஶந:ஸர்வலக்ஷ்யலக்ஷணபூ⁴ஷித: ।
அக்ஷயோ ரத²கீ³தஶ்ச ஸர்வபோ⁴கீ³ மஹாப³ல: ॥ 144॥
ஸாம்நாயோऽத² மஹாம்நாயஸ்தீர்த²தே³வோ மஹாயஶா: ।
நிர்ஜீவோ ஜீவநோ மந்த்ர:ஸுப⁴கோ³ ப³ஹுகர்கஶ: ॥ 145॥

ரத்நபூ⁴தோऽத² ரத்நாங்க:³ மஹார்ணவநிபாதவித் ।
மூலம் விஶாலோ ஹ்யம்ரு’தம் வ்யக்தாவ்யக்தஸ்தபோநிதி: ⁴ ॥ 146॥
ஆரோஹணோऽதி⁴ரோஹஶ்ச ஶீலதா⁴ரீ மஹாதபா: ।
மஹாகண்டோ² மஹாயோகீ³ யுகோ³ யுக³கரோ ஹரி: ॥ 147॥
யுக³ரூபோ மஹாரூபோ வஹநோ க³ஹநோ நக:³ ।
ந்யாயோ நிர்வாபணோ பாத:³ பண்டி³தோ ஹ்யசலோபம: ॥ 148॥
ப³ஹுமாலோ மஹாமால: ஶிபிவிஷ்ட:ஸுலோசந: ।
விஸ்தாரோ லவண:கூப:குஸுமாங்கோ³ ப²லோத³ய: ॥ 149॥
ரு’ஷபோ⁴ வ்ரு’ஷபோ⁴ ப⁴ங்கோ³ மாணிபி³ம்ப³ஜடாத⁴ர: ।
இந்து³ர்விஸர்க:³ஸுமுக:² ஶூர:ஸர்வாயுத: ⁴ ஸஹ: ॥ 150॥
நிவேத³ந:ஸுதா⁴ஜாத:ஸ்வர்க³த்³வாரோ மஹாத⁴நு: ।
கி³ராவாஸோ விஸர்க³ஶ்ச ஸர்வலக்ஷணலக்ஷவித் ॥ 151॥
க³ந்த⁴மாலீ ச ப⁴க³வாநநந்த:ஸர்வலக்ஷண: ।
ஸந்தாநோ ப³ஹுலோ பா³ஹு:ஸகல:ஸர்வபாவந: ॥ 152॥
கரஸ்தா²லீ கபாலீ ச ஊர்த்⁴வஸம்ஹநநோ யுவா ।
யந்த்ரதந்த்ரஸுவிக்²யாதோ லோக:ஸர்வாஶ்ரயோ ம்ரு’து:³ ॥ 153॥
முண்டோ³ விரூபோ விக்ரு’தோ த³ண்டீ³குண்டீ³ விகுர்வண: ।
வார்யக்ஷ: ககுபோ⁴ வஜ்ரீ தீ³ப்ததேஜா:ஸஹஸ்ரபாத் ॥ 154॥
ஸஹஸ்ரமூர்தா⁴ தே³வேந்த்³ர:ஸர்வதே³வமயோ கு³ரு: ।
ஸஹஸ்ரபா³ஹு:ஸர்வாங்க:³ ஶரண்ய:ஸர்வலோகக்ரு’த் ॥ 155॥
பவித்ரம் த்ரிமது⁴ர்மந்த்ர: கநிஷ்ட:² க்ரு’ஷ்ணபிங்க³ல: ।
ப்³ரஹ்மத³ண்ட³விநிர்மாதா ஶதக்⁴ந: ஶதபாஶத்⁴ரு’க் ॥ 156॥
கலா காஷ்டா²லவோ மாத்ரா முஹூர்தோஹ:க்ஷபா க்ஷண: ।
விஶ்வக்ஷேத்ரப்ரதோ³ பீ³ஜம் லிங்க³மாத்³யஸ்து நிர்முக:² ॥ 157॥
ஸத³ஸத்³வ்யக்தமவ்யக்தம் பிதா மாதா பிதாமஹ: ।
ஸ்வர்க³த்³வாரம் மோக்ஷத்³வாரம் ப்ரஜாத்³வாரம் த்ரிவிஷ்டப: ॥ 158॥
நிர்வாணம் ஹ்ரு’த³யஶ்சைவ ப்³ரஹ்மலோக: பரா க³தி: ।
தே³வாஸுரவிநிர்மாதா தே³வாஸுரபராயண: ॥ 159॥

தே³வாஸுரகு³ருர்தே³வோ தே³வாஸுரநமஸ்க்ரு’த: ।
தே³வாஸுரமஹாமாத்ரோ தே³வாஸுரக³ணாஶ்ரய: ॥ 160॥
தே³வாஸுரக³ணாத்⁴யக்ஷோ தே³வாஸுரக³ணாக்³ரணீ: ।
தே³வாதி⁴தே³வோ தே³வர்ஷிர்தே³வாஸுரவரப்ரத:³ ॥ 161॥
தே³வாஸுரேஶ்வரோ விஷ்ணுர்தே³வாஸுரமஹேஶ்வர: ।
ஸர்வதே³வமயோऽசிந்த்யோ தே³வதாऽऽத்மா ஸ்வயம்ப⁴வ: ॥ 162॥
உத்³க³தஸ்த்ரிக்ரமோ வைத்³யோ வரதோ³ऽவரஜோऽம்ப³ர: ।
இஜ்யோ ஹஸ்தீ ததா² வ்யாக்⁴ரோ தே³வஸிம்ஹோ மஹர்ஷப: ⁴ ॥ 163॥
விபு³தா⁴க்³ர்ய:ஸுரஶ்ரேஷ்ட:²ஸ்வர்க³தே³வஸ்ததோ²த்தம: ।
ஸம்யுக்த: ஶோப⁴நோ வக்தா ஆஶாநாம் ப்ரப⁴வோவ்யய: ॥ 164॥
கு³ரு: காந்தோ நிஜ:ஸர்க:³ பவித்ர:ஸர்வவாஹந: ।
ஶ‍்ரு’ங்கீ³ ஶ‍்ரு’ங்க³ப்ரியோ ப³ப்⁴ரூ ராஜராஜோ நிராமய: ॥ 165॥
அபி⁴ராம:ஸுஶரணோ நிராம:ஸர்வஸாத⁴ந: ।
லலாடாக்ஷோ விஶ்வதே³ஹோ ஹரிணோ ப்³ரஹ்மவர்சஸ: ॥ 166॥
ஸ்தா²வராணாம் பதிஶ்சைவ நியதேந்த்³ரியவர்தந: ।
ஸித்³தா⁴ர்த:²ஸர்வபூ⁴தார்தோ²ऽசிந்த்ய:ஸத்ய: ஶுசிவ்ரத: ॥ 167॥
வ்ரதாதி⁴ப: பரம் ப்³ரஹ்ம முக்தாநாம் பரமா கா³தி: ।
விமுக்தோ முக்தகேஶஶ்ச ஶ்ரீமாஞ்ச்²ரீவர்த⁴நோ ஜக³த் ॥ 168॥
யதா²ப்ரதா⁴நம் ப⁴க³வாநிதி ப⁴க்த்யா ஸ்துதோ மயா ।
ப⁴க்திமேவம் புருஸ்க்ரு’த்ய மயா யஜ்ஞபதிர்விபு:⁴ ॥ 169॥
ததோ ஹ்யநுஜ்ஞாம் ப்ராப்யைவம் ஸ்துதோ ப⁴க்திமதாம் க³தி: ।
தஸ்மால்லப்³த்⁴வா ஸ்தவம் ஶம்போ⁴ர்ந்ரு’பஸ்த்ரைலோக்யவிஶ்ருத: ॥ 170॥
அஶ்வமேத⁴ஸஹஸ்ரஸ்ய ப²லம் ப்ராப்ய மஹாயஶா: ।
க³ணாதி⁴பத்யம் ஸம்ப்ராப்தஸ்தண்டி³நஸ்தேஜஸா ப்ரபோ:⁴ ॥ 171॥
ய: படே²ச்ச்²ருணுயாத்³வாபி ஶ்ராவயேத்³ப்³ராஹ்மணாநபி ।
அஶ்வமேத⁴ஸஹஸ்ரஸ்ய ப²லம் ப்ராப்நோதி வை த்³விஜா: ॥ 172॥
ப்³ரஹ்மக்⁴நஶ்ச ஸுராபஶ்ச ஸ்தேயஶ்ச கு³ருதல்பக:³ ।

ஶரணாக³தகா⁴தீ ச மித்ரவிஶ்வாஸகா⁴தக: ॥ 173॥
மாத்ரு’ஹா பித்ரு’ஹா சைவ வீரஹா ப்⁴ரூணஹா ததா² ।
ஸம்வத்ஸரம் க்ரமாஜ்ஜப்த்வா த்ரிஸந்த்⁴யம் ஶங்கராஶ்ரமே ॥ 174॥
தி³வமிஷ்ட்வா த்ரிஸந்த்⁴யம் ச ஸர்வபாபை: ப்ரமுச்யதே ॥ 175॥
இதி ஶ்ரீலிங்க³மஹாபுராணே பூர்வபா⁴கே³ ருத்³ரஸஹஸ்ரநாமகத²நம் நாம
பஞ்சஷஷ்டித்தமோऽத்⁴யாய: ॥ 65॥

Lingapuranam - pUrvabhAgaH adhyAyaH 65

The core stotra with names starts at

verse 54 of the adhyAya. Initial verses

are given for reference and are not part

of the stotram. There are some

similarities with the sahasranAmastotra from

Mahabharata, but the content is different at

many places.

